
Resumo: No artigo téntase demostrar como Manuel Marifa foi unha das voces
pioneiras que posibilitou o eriximento dunha literatura infantil e xuvenil en
galego nos finais da década dos sesenta, a pesar de que contou con algiins impe-
dimentos para facelo. Asemade, realizase un percorrido critico pola sta produ-
cién para nenos e nenas, que tenta descubrir as claves da sta poética 4 vez que
contextualiza a obra no seu tempo. Igualmente, demdstrase que a significacién
que o autor lle daba 4 producién infantil vén dada polas posibilidades desta
para transmitir os seus ideais.

Abstract: The article tries to show how Manuel Marfa was one of the pioneering
voices that enabled the Children’s literature in Galician in the Sixties,
although it had any problems to do it. At the same time, it accomplishes a
critical route by his production for boys and girls, that tries to discover the keys
of his poetic and also it contextualizes the work in his time. Equally, it shows
that the signification that the author gave him to books for children comes
given by the possibilities of this to transmit his ideals.

Na tta carta dis que estés a escribir poemas para nenos. Para nenos gale-
gos. Alédame. Iso é moi interesante. [...] Segue. E unha necesidade. A
toma de conciencia de Galiza hai que comezala na nenez. E o ponto de
partida é o idioma.

Xosé Neira Vilas, en carta a Manuel Maria do 15/X1/1967.

1. AS ORIXES, A CONVICCION:
DE COMO SE XESTA UN POEMARIO PARA A INFANCIA

O pulo da literatura infantil e xuvenil galega parecia ter chegado de América. En
parte, foi asi. Neira Vilas, en carta a Francisco Fernandez del Riego, datada o 23
de febreiro de 1965 e alentado polas stas experiencias americanas ao carén de
Anisia Miranda, sindlalle a necesidade de comezar a publicar libros para nenas e
nenos en galego. Froito dese alento, Galaxia iniciara unha ambiciosa colaboracién
coa editorial catald La Galera (cada edicién constaba de 3000 exemplares), que
consistird na traducién de obras catalds para o galego (despois tamén se verteran
obras galegas ao catald) a partir de 1966!. Como xa sinalei noutro lugar (Pena
2010), no pulo da literatura infantil iniciado por Galaxia houbo ddas pezas fun-
damentais: Xohana Torres (cuxa escolla se basearfa na concepcion patriarcal de
orixe vitoriana de que as mulleres estdn mdis achegadas 4 infancia, segundo a
cal serfa “natural” que escribisen para nenos e nenas) e Carlos Casares (gafiador
do primeiro concurso de contos e do primeiro certame de textos teatrais infantis
convocados pola Asociacién O Facho, ambos os dous apoiados pola editora —que
favorecia a presenza de persoeiros achegados a ela no xurado e publicaba os tex-
tos).

Non obstante, o pulo da literatura infantil e xuvenil galega non sé chegou de
América. En Galicia, un poeta de literatura para adultos decitase de que as nenas
e os nenos galegos precisan versos. E ponse a escribir sen mdis estimulo que a
stia conviceién e sen saber se serd publicado. E Manuel Marfa. A historia litera-
ria ten obviado isto, mais a consulta do seu epistolario cruzado con Neira Vilas?
permite ver un escritor que se amosa interesado neste campo literario xa dende
o ano 1966, cando ao saber que o autor de Memorias dun neno labrego gafiara
un premio ex-aequo con Anisia Miranda, sostén: “Coido que facer literatura para
nenos debe ser algo moi dificil” (Neira 2010: 241). Dende ai, a literatura infantil
e xuvenil sempre serd do seu interese. Un ano e medio despois, concretamente
0 29 de outubro de 1967, o noso autor céntalle a Neira Vilas: “Estes dias ando
intentando escribir poemas para nenos. Algo que falta na nosa literatura. Unhos
poemas rimados e sinxelos que poidan servir de texto pris escolas. Xa veremos o
que vai saindo. Esta clas de poesia, como sabes, non é nada doada de escribir. Tefio
unha ducia de poemas. Entusiasmo non me falta” (Neira 2010: 247).

Fundamental para saber mis sobre isto é a tese de doutoramento de Ménica Dominguez Pérez (2008).

2 Este pédese reconstruir entre as cartas que viron a luz en Neira Vilas (2010) e as inéditas que se conser-
van na Fundacién Manuel Marfa, institucién a quen a autora agradece as facilidades para acceder a este
fondo documental.

Eses poemas serdn o feixe que compdn Os sorios na gaiola. Con eles, como se
demostra no paragrafo anterior, Manuel Marfa pon de manifesto que estd moi
atento s necesidades da literatura galega, mais tamén é consciente onde atopa-
rdn o seu acubillo natural: no ensino. O entusiasmo de Neira Vilas e da propia
Anisia Miranda, que lle escribe ao cofiecer a nova, é tamén patente. Ela pidelle
encarecidamente que lle facilite eses versos, namentres lle expén a stia propia
visién da literatura infantil como transformadora da realidade —que tamén, como
se verd, compartird o propio Manuel Marfa: “No me he dedicado a la literatura
infantil porque no tengo hijos, cosa que suele suceder por ahi. Me dedico a esto
como tarea revolucionaria, en su més alto sentido, porque pienso que es una de
las formas de ayudar a crear ese nuevo hombre con el que sofiamos” (Fonte 2:
Miranda 1967).

Namentres, o autor da Terra Ch4 tentari asegurar a publicacion deses poemas,
nun principio sen éxito. Case 4 vez en que Miranda lle escribe esa entusiasta
carta, Galaxia decide non tirar do prelo Os sofios na gaiola, como lle informara
Francisco Fernandez del Riego en carta dende Vigo o 16 de novembro:

Devdélvoche o libro de poesfas para nenos, porque non hai xeito de o publicar,
cando menos polo de agora. Temos no prelo dous libros de contos infantiles?,
que se editaran eiqui, e outros tres mdis que sairdn en Barcelona*. A literatura
infantil restltanos antieconémica, e suspenderemos o programa de edicids por
algiin tempo (Fonte 3: Fernandez del Riego 1967).

Efectivamente, a colaboracién que iniciaran con La Galera resultou un fracaso
econdmico importante, especialmente no que se refire 4s traduciéns (Dominguez
2008: 372), mais Galaxia seguira publicando —inda que sexa esporadicamente—
literatura infantil, como se comproba cando en 1968 sae do prelo A galifia azul de
Carlos Casares. Significativo é que este texto se tire do prelo na editora viguesa
xustamente por interese de Ramén Pifieiro, como manifesta na sta corresponden-
cia privada o propio Casares (Fonte 7: Casares 1968). Sen duabida, semella claro
que os responsables da editora rexeitaban por motivos evidentes (entre os que
certamente estaba o seu posicionamento politico) os textos do de Outeiro de Rei.

3 Con toda probabilidade tratase de O lobo e o raposo, contos populares recollidos por nenas e nenos na
provincia de Lugo, e Polo mar van as sardifias (1967) de Xohana Torres.

4 Refirese, seguramente, aos titulos O abeto valente de Jordi Cots (coleccién “A Galea de Ouro”) e Todos os
nenos do mundo seremos amigos de Eulalia Valeri e Unha nova terra de Francesc Candel (coleccién “Des-
plega velas”), traducidos todos eles por Xohana Torres en 1967 e froito da colaboracién iniciada entre
Galaxia e a editora catal4 La Galera.

Este non serd o tGnico “non” que recibe de Galaxia: meses despois, en maio
de 1968, refugaran a publicacién de Barriga Verde (Fonte 4: Ferndndez del Riego
1968)°. Ainda asi, isto non parard a Manuel Marfa, que acabara por publicar Os
sofios na gaiola en 1968, en edicién non venal, en Cartonaxes Anmi. O dono da
empresa “un sefior de Medina del Campo que leva en Galicia dende o ano trinta
e tantos e esti totalmente galeguizado” (Neira 2010: 248) queria mandalo aos
colexios do pafs con motivo do dfa do libro ou o 17 de maio, ainda que tamén se
sinala que a obra poderfa ser un agasallo para os clientes da empresa e os mestres
polo Nadal (Neira 2010: 255). Curiosamente, que se realizase unha edicién deste
tipo propiciou que a obra non pasase os tramites censores ata 1972, cando tras
varias ediciéns non venais é editada por Celta cunha tiraxe de 2000 exemplares
e un prezo de 60 pesetas, sendo aprobada a stia edicién —practicamente todas as
obras infantis galegas o fixeron, dado que os responsables da censura nin sequera
resumfan os textos para nenos e nenas en galego, como si facfan coas obras para
publico adulto— o vinte e cinco de abril de 1972 (Fonte 5).

A partir da escrita deste poemario, Manuel Marfa parece desenvolver o seu
propio programa de contribucién 4 literatura infantil e xuvenil galega. O seu sofio,
a pesar do seu titulo inicidtico, é un sofio ao que xa non se lle poden pofier can-
celas. Versos para cambiar o mundo son estes, nun momento de ermo cultural.
Versos para acompanar a liberdade serdn As riias do vento ceibe (1979), escritos a
peticion de moitas das lectoras e lectores do volume anterior, que querfan mais,
cando o autor era consciente de que cambiaran as claves sociais. No entanto, a
escrita dramdtica, que sempre espertou o seu interese e que se pode debater se foi
pensada en primeira instancia para a infancia ou non (pregtintome especialmente
por Barriga Verde de 1968 e por Aventuras e desventuras dunha espifia de toxo cha-
mada Berenguela de 1972, se ben a critica os ten abordado coma textos infants, tal
e como se documenta en Esteban 1996 e Roig 2015). Por dltimo, a stia contribu-
cién decidida & narrativa xuvenil coa triloxfa de Manuel de Paderna a principios
dos anos noventa, nun momento en que se precisaban este tipo de narraciéns
porque apenas pasaran dez anos dende que o galego pasara a ser lingua do ensino.
Asi, diferentes axentes do sistema —que en moitos casos nunca se interesaran por
este campo literario— tentaban contribuir activamente ao enriquecemento deste.
Precisdbanse libros para alimentar o galego daqueles primeiros mozas e mozos
escolarizados na lingua do pafs, polo que escribir para a rapazada significaba, mais
ca nunca, unha angueira colectiva 4 que cumpria contribuir.

5 O distanciamento de Manuel Marfa con Galaxia pode documentarse, por exemplo, en del Cafio (1990:
44-47), pero tamén nas propias cartas que o da Terra Ch4 lle envia a Neira Vilas, nomeadamente as

datadas de 1968 en diante.

2. POESiA INFANTIL EN TEMPO DE PENUMBRA:
OS SONOS NA GAIOLA

“E tan rico, tan nutrido este volume, que a un parécelle de pronto unha enciclo-
pedia poética, como se todo estivese dito, e o certo é que pouco mais en canto a
variedades de temas da nosa aldea se pode abarcar”, escribelle Neira Vilas (Fonte
6: 1968) logo de ler —ainda en copia non impresa— Os soflos na gaiola. Sexa como
for, 0 que é evidente, é que eses sofios de Manuel Maria, divididos en seis seccions
(Galicia; O mundo; As cousas; Homes, nenos e nenas; Animais e Paxaros) cons-
tituiron un fito editorial moi poucos anos despois da stia publicacién que se viu
engordado pola musica que Suso Vaamonde lles puxo a algiins poemas por volta
de 1978.

O autor sabfa perfectamente o que queria facer, como amosa a “Carta 6s nenos
e nenas” que principia o libro: por unha banda, lembrar a sda infancia labrega
—unha lembranza que o acompafiard tamén na sta obra narrativa—; pola outra,
escribir eses versos que “non habfa na literatura galega e que tan precisos son”
(Manuel Marfa 1968: 4), o que volve pér de manifesto o programa a prol da LIX
iniciado polo de Outeiro de Rei. A pesar da sta aparencia costumista —aumentada
pola rima consonante e o verso breve— con forma de cancién, de canto 4 paisaxe
e aos diferentes elementos da natureza, ademais de aos oficios mais tradicionais,
a simboloxia do propio titulo e a introducién de certos elementos do primeiro
apartado, apuntan cara 4 lifia social propia de Manuel Marfa. Nos dous primeiros
poemas, a alusién 4 existencia doutra Galicia e da icénica estrofa: “Galicia somos
nods:/ a xente e maila fala/ iSe buscas a Galicia/ en ti tes que atopala” (Manuel
Maria 1968: 8), remite cara 4 identificacion entre a xente, o idioma e o propio pais
e a pertinencia de manter viva unha idea alternativa de matria. Igualmente, na
composicién dedicada 4 muifieira, o poeta adidntase ao futuro profetizando: “iti
has se-la danza/dun pobo baril” (Manuel Maria 1968: 9). Ademais, o pafs que o
autor reivindica est4 espallado a través de dous elementos: a presenza continda do
sofio (o que se precisa, 0 que se imaxina, 0 que se espera) en moitas composicions
e as pequenas inxustizas que introduce (sen dibida, na tentativa de escorar a cen-
sura, que lle safu ben) sobre todo a través da abordaxe de diferentes oficios tradi-
cionais. O labrego sen terra, que non lle quedara mais que traballar sen descanso;
o gaiteiro cinguido pola pobreza, que parece arelar outro oficio; o pastor, que
principia sendo neno e acaba sendo home, como lle ocorre ao seu mastin, pero
que se ve obrigado a traballar son lenes mais significativos exemplos de prototipos
de galegos que apuntan cara a esa vision mais civica. Ainda asi, hai contencién
na mirada do poeta, sabedor de que non é libre de escribir o que desexa. Neste
poemario, os seus sofios seguen engaiolados.

3. VERSOS LIBERADOS PARA UN PAIS TRANSFORMADO:
AS RUAS DO VENTO CEIBE

Tras o éxito d’Os sorios na gaiola, Manuel Maria sente que existe a necesidade
dunha outra poesfa para un tempo novo (a democracia), que atenda tamén as
demandas deses nenos e nenas da cidade. Pero ademais, quere “contar o que é
Galicia, o que foi Galicia. E alcender en vés —que sodes o porvir— a chama dunha
esperanza para que fagades a Galicia do futuro: unha patria ceibe e popular”
(Manuel Marfa 1979: s.p). El mesmo, nesta segunda carta que pode servir de
prologo, é consciente de que os versos aqui atopados poden ser acusados de posuir
un didactismo excesivo. Mais iso tampouco o frea, porque inserido na corrente
de poesia civica que concibia os versos como armas cargadas de futuro, afirma:
“Coido que a poesia que non nos ensine algo —o que sexa— non é poesfa”. (Manuel
Maria 1979: s.p). Coherente con esta lifia, liberado dos ferrollos cos que tifia que
lidar na etapa anterior, o libro dividirase en catro partes (“A patria”, “A cidade”,
“A naturaleza e as cousas” e “Os héroes”). Se no poemario anterior falaba de
“Galicia” agora fala de ”A patria” (cos elementos conformadores da mesma, como
o escudo ou a bandeira, mais con ddas chatas: ser pais de emigrantes e ser colo-
nia), se antes habfa unha seccién para os homes, os nenos e as nenas, agora falase
de “Os héroes”. E as “cousas”, fusiénanse cos “animais” e os “paxaros” na seccién
“A natureza e as cousas”, a mis seguidista co poemario anteriot, pero que por
primeira vez incorpora trazos nidiamente ecoloxistas. Estas seran as consecuen-
cias do vento ceibe. Asi, a seccién mdis innovadora serd a da cidade, que aparece
representada como un lugar hostil, no que as drbores son importadas e os ruidos
son abouxadores, cun aquel de tristura no que as persoas maiores son arrombadas
en asilos. Este espirito critico acada o seu maximo expofiente nos elementos que
se poden atopar nas urbes e que representan o maquinismo, o falso avance dos
tempos modernos e a xeneralizacién do casteldn: o televexo —coa stia programa-
cién féra da cultura e o seu uso continuado da lingua imposta— ou as novas esco-
las —cunha construcién pésima, con alumnado concentrado e masificado e cunha
castelanizacién masiva (o0 ano de publicacién da obra, fai pensar en que o autor
tifia en mente o chamado Decreto de bilingiiismo, promulgado tamén en 1979,
que establecia a introducién do galego no ensino, mais non como lingua vehicu-
lar, 0 que evidentemente foi visto como insuficiente polos sectores nacionalistas
e progresistas). Dalgunha maneira, nesta obra —igual ca en moita producién de
Manuel Maria— obsérvase unha dicotomia entre a Galicia idealizada e procurada
(rural, chea de simbolos e de memoria, cunha natureza preservada) e a existente
(cun avance imparable do mundo urbano, co castelan impofiéndose en certos
ambitos de peso simbdlico, cun esquecemento manifesto dos lugares de orixe e sen
conciencia). A pesar disto, As rias do vento ceibe (1979) é un poemario enchido

e esperanza e de forza porque as transformacions politicas que experimentaré o
d de f transf lit t
pais no futuro inda non se concretaron. Por iso, entre as chamadas 4 mobilizacién
de certo aire caballifidan: “Galegos: cémpre erguerse/pois hai que edificar/ unha
alicia nova,/fermosa e popular”, estdn tamén os versos mais indignados polas
Gal /fi lar”, estan t dignados pol
erdanzas que a terra recibiu do franquismo: “Cavila, neno, e resposta/ a esta
herd q t biu do frang “Cavil ta/ t
pregunta, sen mais/ —E Galicia nacién ceibe/ ou é colonia cecdis?” (Manuel Maria

1979: 20).

4. AS PEZAS DRAM[/’\TICAS (INFANTIS?): )
ENTRE A TRADICION POPULAR E A REIVINDICACION

Avez que se erixe a stia obra poética, Manuel Maria constriie un intenso percorrido
pola expresién dramatica. Como xa se sinalou con anterioridade, a critica ten
sinalado como infantis, dentro da prolixa escrita teatral do autor, especialmente
dous textos: Barriga Verde (1968) e Aventuras e desventuras dunha espifia de toxo
chamada Berenguela (1979). As motivaciéns para incluir estas obras dentro da
producién infantoxuvenil de Manuel Maria vefien dadas por varios elementos,
entre os que destacan os protagonistas de ambas: por unha banda Barriga Verde,
no que constitte unha homenaxe a Xosé Silvent, titiriteiro que percorria Galicia
cos seus monicreques e as sdias propias representacions, e pola outra, Berenguela,
un elemento natural minimo, como é unha espifia de toxo, simbolo do monte
autéctono. Porén, que o protagonista sexa unha persoa achegada 4 infancia ou a
personificaciéon dunha parte cativa da natureza non debesen ser definitorios para
a inclusion destes textos no repertorio infantil.

A carencia de textos teatrais para a infancia e a mocidade neste tempo e a
representacion en cineclubes e asociacions culturais son outros dos elementos que
propiciaron esta interpretacién das pezas como parte do campo literario infan-
toxuvenil, coma tamén a sda adscricién 4s farsas cémicas dentro do teatro do
autor. Ambas as ddas obras foron as mais representadas (tal e como sinala Esteban
Radio, 1996: 13) dentro do teatro de Manuel Marfa, o que achega unha pista mais
sobre por que se consideraron infantis, dado que o publico novo puido asi “acep-
talas” como produciéns propias dados os baleiros existentes neste eido. De feito,
¢ significativo que Barriga Verde tefia como tema principal o casamento entre o
Galego e a Moza (tema escasamente infantil) que o Serrador (antagonista) quere
deter e no que debe mediar o protagonista da obra. A cerna do texto é a oposicién
entre o amor libre e 0o amor obrigado, ou 0 que é 0 mesmo, a simbolizacién da
liberdade fronte 4 violencia ou a forza. A temética, como se pode comprobar, é de
cerna popular, 0 que se manifesta tamén nos personaxes que protagonizan o texto
(aos que haberfa que engadir tamén o demo). En canto a Aventuras e desventuras
dunha espinia de toxo chamada Berenguela, a cuestion principal é a inxustiza social

que vive a protagonista ao ser denunciada por un ataque por parte dunha folla
de carballo. O conflito d4 lugar a unha serie de absurdos que pofien de manifesto
situacions de desproteccién e abusos de poder cometidos polos supostos represen-
tantes da lei, que culminan nunha metifora na que o mundo rural é, outra volta,
simbolo da liberdade e da pureza. Como se pode comprobar, esta Gltima parte
entronca moi ben co sentido ecoléxico e reivindicativo de As riias do vento ceibe,
texto poético publicado no mesmo ano.

As ddas pezas teatrais tefien en comin a sta herdanza claramente popular,
tanto na versificacion dalgunhas estrofas coma en certos xogos de palabras, o que
cémpre vencellar cos trazos xerais da escrita teatral de Manuel Marfa, caracteri-
zada pola stia vontade de ser entendida sen complicaciéns polo piblico e polo seu
compromiso sociopolitico.

5.A “MITOLQXiA (SOCIAL) DO COTIA”:
A FUNDACION DUNHA SAGA NARRATIVA PARA A
ADOLESCENCIA E A REINVENCION DUN PAIS

Entre a producién poética e dramética para a infancia e a narrativa do autor da
Terra Ch4 media un significativo salto temporal. Curiosamente, s6 volve escribir
para o lectorado en formacién cando o sistema mdis o precisa: no momento en
que faltan textos (especialmente novelas) xuvenis, xa que a primeira xeracién
incorporada ao galego no ensino precisaba ferramentas para seguirse a formar
no galego literario. Asi, non é ata 1991 cando Manuel Marfa publica A tribo ten
catro rios, a primeira das obras da triloxia de Manuel de Paderna, conformada
tamén por Cando o mar foi polo rio (1992) e Viaxes e vagancias de M.P (1994).
As tres narraciéns comparten protagonistas (o poeta feiticeiro que lles d4 nome,
encarnacion do ben da terra, mais tamén don Celidén, alcalde e personificacién
do mal), tematica (esa mitoloxia do coti4 que se entretece coa critica ao poder) e
pbdese dicir que espazo (Outeiro de Rei simboliza, en certos momentos, Galicia
enteira). A sociedade que se presenta é a tipicamente rural e parece inmersa na
atemporalidade (a ausencia de feitos histdricos concretos e a presenza de persoei-
ros galegos de diferentes épocas, asi 0 motiva). O propio autor ten explicado que
na primeira tentou levar a cabo unha mitoloxia do coti4, na segunda historiar
a sta bisbarra e no derradeiro volume realizar unha pequena homenaxe as oito
cidades galegas. Non obstante, estas tres obras que se poderian entender como
literatura de fronteira —e hogano situariamos na literatura adulta se non fose polos
seus paratextos— estdn moi guiadas pola intencién xeral de crear unha mitoloxia
propia. Esta sustentarfase na presenza de personaxes populares que polas stas
caracteristicas se converten en extraordinarios, mais tamén se alicerzaria na cita-
cién constante da microtoponimia —que indica un afin por historiar o propio, o

pequeno, o que a outros pareceria insignificante—, e no emprego dunha linguaxe
que, por momentos, se achega 4 lingua oral cando conta unha historia. Asemade,
a insistencia de que a historia é veridica e a presenza de diferentes testemufias/
cronistas que sustentan os feitos afonda tamén no eriximento deses mitos propios
que presenta aqui 0 autor.

A narracion, cun pé na fantasia e outro na realidade, na que se tefien sinalado
influencias do Ramén Lamote de Paco Martin (Roig 2015)¢ —que aparece mesmo
como un dos personaxes da primeira obra— segue apuntando a unha escrita na que
converxen a maxia veridica de influencia cunqueird (Manuel de Paderna escribe
versos con xiz nos espellos), a lenda popular (como o da lagoa de Cospeito), a
lenda de creacién propia (suxestivas son as partes de Viaxes e aventuras de M.P. nas
que Manuel Marfa mestura as orixes lendarias vencelladas 4s cidades galegas con
feitos fantasticos creados por el mesmo) e unha profunda e aceda critica social
que reside, especialmente, nos ataques a quen sustenta o poder. De feito, a ten-
dencia mitica foi moi habitual na literatura galega dende finais dos anos setenta
(en concreto, na literatura infantil resaltan obras como Arnoia, Arnoia de Méndez
Ferrin e O segredo da pedra figueira de Maria Xosé Queizén, ambas as dtas de 1985,
que se situaban tamén nesta lifa temdtica), en parte porque faltaban referen-
tes culturais consolidados previos. Gonzalez Millan (1991) referiuse a estas obras
como creadoras dunha “realidade imaxinada” que consistia na invencién dun
pasado e dun futuro que xeraba un presente elaborado sobre referencias textuais,
quizais para fabular a Galicia que poderia ter sido. Porén, a triloxfa de Manuel
Marfa, ainda situdndose nese miticismo propio da época, aposta tamén por incluir
numerosos elementos propios do realismo social (esa rebelién do pobo cando o
cacique pretende abusar seguindo a Manuel de Paderna) que queren amosar que
as palabras —como o fan as verbas do protagonista en certas ocasiéns— poden cam-
biar o mundo. O futuro que se arela construir é, sen dibida, o dunha Galicia que
loite polo que lle é propio, que se rebele ante as agresions alleas, que conserve os
seus signos de identidade. Neste senso, a mensaxe est4 moito mais clara que nou-
tras obras da mesma lifia temdtica e non hai lugar para a interpretacién en clave
simbdlica, porque esta xa se lle d4 ao lectorado: cémpre loitar ante a inxustiza.

iPobre don Capitén! A culpa non era toda sta, senén dos caciques que o
apoiaban e sostifian e dos cegos que lle daban os seus votos para mantelo 4

6  Das cousas de Ramén Lamote (1985) de Paco Martin converteuse en escaso tempo nunha obra mitica.
Non s6 polo éxito do seu protagonista, debuxante de sofios por encargo e profesor de chairego, e pola
stia fantasfa do coti4, senén porque o texto se canonizou rapidamente ao obter o Premio Nacional de
Literatura Infantil e Xuvenil (o primeiro para unha obra galega) e ser incluido na Lista de Honra de IBBY
en 1986.

fronte do concello. Un cego guiando a outros cegos. iEn boas mans andaba o
pandeiro! [...]

O mais curioso —e tamén o0 mdis penoso— era a mansedume da xente do comn,
aceptando esas agresiéns ao seu patrimonio cultural e tradicional, sen chistar
nin rebulir ainda que algtins rosmaran polo baixo. (Manuel Marfa 1994: 98-99).

Don Capitén’, cuxos antecedentes na literatura galega haberfa que procuralos
en don Celidonio®, pois a explotacién aos seus traballadores, o gusto polas enchen-
tes, 0s comportamentos corruptos, o apego ao poder como simbolo do absurdo son
elementos que ambos personaxes comparten. Ademais, como sintomas do caci-
que moderno, don Capitén posie a necesidade do asfalto fronte aos elementos
naturais, as obras ptblicas absurdas como obxectivo principal e a destrucién da
memoria colectiva como legado mdis senlleiro. Como na literatura si que hai xus-
tiza poética, as tentativas de exercer abusos de poder son paradas por un Manuel
de Paderna que se erixe en benfeitor da comunidade grazas 4 stia capacidade de
deter a barbarie coa palabra. De feito, o alguacil barbeiro poeta (tres dos oficios
habituais levados a cabo polo protagonista) é definido polo autor coma o “Merlin
noso” (Manuel Marfa 1991: 55). Na stia aventura final, Viaxes e vagancias de M.P,
observamos a un vellifio sabio e bo que marcha coa Santa Compafa na procura do
Outeiro de Rei celeste. Porén, os dous bocexos draméticos que se colocan ao final
da obra “Brevisima farsa do Antroido de Outeiro de Rei da Terra Cha” e o “Auto
do Regato do Cepelo”, atribuidos mediante a trapela dos manuscritos atopados
4 ficcionalizada poeta Gabriela Maira Roib4s, inciden no final merecido do caci-
que, pois en ambos tanto a paisanaxe como a paisaxe a quen agrediu se levantan
contra el, gafiando a partida. A xustiza civica non queda 4 imaxinacién lectora,
sendén que se cumpre nun final perfectamente pechado. Por isto, esta saga non é
simplemente unha mitificacién do cotid, senén que se erixe toda unha mitoloxia
social cotid na que o tirano recibe a sta repulsa por parte das persoas, pero tamén
por parte da terra e da natureza que antes desprezou.

Existe ainda madis contribuciéns de Manuel Maria 4 literatura xuvenil, o
volume Unha sombra vai polo camifio/Como desapareceu a Atlantida e apareceron
os lagartos (1991), onde volve mesturar elementos miticos do pasado galego para
actualizalos. Outro caso un tanto diferente constitieo As ribeiras son escuras

7 “Don Capitén, capitan/ deste Concello de Outeiro/ ilambecuncas, comellan/ folgazén e trapalleiro!”
(Manuel Marfa 1991: 71).

8 A LIX, especialmente a dos anos sesenta, setenta e oitenta encheuse destes personaxes, como por exem-
plo o alcalde da vila onde vive A galifia azul (1968) de Carlos Casares, tan interesado na homoxenei-
zacién, ou o tirano que d4 titulo a O rei da nada e outros contos (1986) de Sabela Alvarez Nifiez, que
pretende obrigar aos seus stibditos a cumprir os seus desexos ata que queda sen xente na que mandar.

(1997), que xa non foi especificamente pensada para publico xuvenil. Este libro
estd composto por tres relatos breves (“O xornaleiro”, “As augas van caudales” e
mais “Os alugados”), escritos nos anos sesenta e rematado por volta do 67, que
cémpre entender coma un cadro que reflicte a Galicia rural:

Rematei esta tempada un libro de narraciéns. Non sei onde pubricalo nin
cando. E un libro feito con lembranzas da infancia e con oservaciéns do mundo
que tefio ao meu redor. Abrese coa novela corta “O xornaleiro” que os galaxios
non quixeron publicar. O relato est4 inspirado nun personaxe real, que ainda
vive en Outeiro de Rei e que foi criado de carneiros e logo xornaleiro na casa
de meus abds. Falo neste relato da Galicia antes da guerra, que eu lembro moi

vagamente. E procuro facer a menos literatura posible (Neira 2010: 263).

De feito, inda que os dous tltimos relatos do volume son publicados en Grial,
Galaxia rexeita “O xornaleiro” por consideralo demasiado social, cousa que
indigna ao poeta. Enténdese asi a distancia entre a data de escrita da obra e a data
de publicacién e ponse en solfa tamén o feito de que este fose, efectivamente, un
volume especificamente dirixido ao pablico xuvenil, senén mais ben un libro con
fortuna dispersa, cuxos relatos semella que tiveron certa pegada no tempo en que
se publicaron por primeira vez, segundo manifesta Manuel Marfa ao seu amigo
Neira Vilas por carta: “«As augas van caudales» tiveron bastante éxito entre os
rapaces. Todo o éxito que pode ter unha cousa escrita en galego. Pero é verda-
deiramente consolador para un saber que os rapaces estdn da nosa parte” (Neira
2010: 243).

Como tltima contribucién 4 literatura infantil, en 2003, xa postumamente,
publicase O bigote de Mimi, un pequeno conto protagonizado polo rapaz Fiz e polo
singular gato que da titulo 4 obra, presumido, amante da paisaxe e cun bigote de
diferentes cores. Porén, un dia o seu dono recoméndalle cortalo, o animal acepta
e tras verse sen el todo seran desgrazas, xa que perderi o seu instinto cazador. A
Gnica solucién que se lle ocorre a Fiz é visitar a Manuel de Paderna, que cos seus
cofiecementos de barberfa e o poder da palabra, conseguiré reintegrar o bigote
do gato no seu lugar. Alén de constituir un singular divertimento, esta narracién
entronca coa saga narrativa para lectorado en formacién do autor, introducindo
o seu personaxe estrela, pero ademais volvendo a unha das temdticas principais
de toda a stia obra, desta volta dulcificada: a idea de que o lugar dos poderosos
(simbolizados no gato) e os mais débiles pode ser facilmente intercambiable.

6. CONCLUSIONS:
UN SONADOR SEN CANCELAS DA LITERATURA INFANTIL

Por todo o explicado nestas paxinas, Manuel Marfa debe ser reivindicado como
un pioneiro da literatura infantil e xuvenil galega. Certo é que Neira Vilas colo-
cara as primeiras trabes, animando —grazas 4 stia experiencia en Arxentina, mais
sobre todo en Cuba— aos homes de Galaxia a que a editora publicase textos infan-
tis. Estes resultaban fundamentais para que as nenas e nenos galegos puidesen ter,
chegado 0 momento, libros que os fixesen sofiar na propia lingua e cun pais dife-
rente. Non obstante, o sorprendente dentro da figura de Manuel Maria é que,
como amosa a correspondencia inédita que se manexou, o seu interese pola LIX
foi auténtico e, se se quere, individual e espontdneo. Neste sentido, a stia teima
en cultivar un campo literario naquel entén minusvalorado resulta extremada-
mente singular, pero ainda é madis sorprendente a stia formulacién estratéxica,
achegando textos literarios nos momentos en que o sistema mais semellaba preci-
salos (na Galicia predemocratica, poemas e pezas teatrais asumidos pola infancia,
e na postautondmica, narracions para a mocidade cando estas escaseaban). Igual-
mente, a sa teima en querer publicar a pesar das primeiras negativas convérteo,
por forza, nun dos referentes historicos da literatura infantil en Galicia. Asi debe
ser reivindicado, sobre todo na sta vertente poética, pois os seus versos, como
ocorre con todas esas obras que se achegan ao concepto de “clasicas”, ainda hoxe
se contindan a recitar nas escolas.

Do mesmo xeito, resulta moi significativo observar como a stia producién
infantil non se desvia en absoluto das intenciéns dos seus textos para lectorado
adulto. As temdticas, entre as que resaltan a procura da xustiza social, o axi-
tamento dunha conciencia nacionalista e o recurso a0 mundo rural na procura
dunha colectividade idealizada, grazas a ferramentas como a sdtira retranqueira de
inspiracién popular e unha escrita directa e sen artificios, que alude sen ambaxes
aos seus receptores, fan que a obra de Manuel Marfa se poida analizar como un
inxente macrotexto en que, ademais, os xéneros literarios interaccionan entre
si. A escrita para o publico infantil e para a mocidade achegaba ao noso autor a
posibilidade de transmitir os seus ideais 4s novas xeracions, uns ideais que nunca
abandonaria e que constitden a cerna do sentido da stia escrita. A conciencia, en
definitiva, de que unha, que un, non pode ficar alleo cando vive nunha sociedade
na que se seguen a cometer inxustizas.

novembro de 1967. Fundacién Manuel Marfa.

Fonte 6. Carta de Neira Vilas a Manuel Marfa, datada na Habana, o 4 de abril de
1968. Fundacién Manuel Marfa.

